
ANNOTATSIYA 
Ushbu maqolada bolalarda til va tafakkurning shakllanishi va lingvokognitiv yondashuvda 

namoyon bo‘lishi borasida fikr yuritilgan. Shu bilan birga, soha vakillarining fikrlarining mulohazasi 
keltirilgan. Til va tafakkur insonning nutq ontogenez jarayonidagi fundamental kognitiv 
determinantlar qatoriga kiradi. Til bola ongining shakllanishida oddiy kommunikativ vosita sifatida 
emas, balki tushunchaviy strukturalarni hosil qilish, kategorizatsiya jarayonlarini amalga oshirish 
hamda ma’lumotni kodlash va uzatishning kognitiv mexanizmi sifatida namoyon bo‘ladi. 
Lingvokognitiv yondashuv bolalar nutq ontogenezining shakllanishini tafakkur jarayonlari bilan 
dialektik aloqada tahlil qilish orqali bu integrativ jarayonning mohiyatini ochib beradi. 

Kalit so‘zlar: bola, til, fikr, tilshunoslik, nutq, psixolingvistik, tafakkur,  lingvokognitiv 
yondashuv,  psixolingvistik paradigma, psixik faoliyat 
    

Hulkaroy Uktamovna Davlatova  

      THE FORMATION OF LANGUAGE AND THINKING IN CHILDREN: ITS 

MANIFESTATION WITHIN THE LINGUOCOGNITIVE APPROACH 
 

ABSTRACT 
This article discusses the formation of language and thinking in children and their 

manifestation within a linguocognitive approach. It also presents reflections on the views of scholars 
in the field. Language and thinking are among the fundamental cognitive determinants in the process 
of speech ontogenesis. Language, in the development of a child's consciousness, functions not merely 
as a means of communication, but as a cognitive mechanism for forming conceptual structures, 
carrying out categorization processes, and encoding and transmitting information. The 
linguocognitive approach reveals the essence of this integrative process by analyzing the formation 
of children's speech ontogenesis in a dialectical relationship with thinking processes. 

Keywords: child, language, thought, linguistics, speech, psycholinguistic, thinking, 
linguocognitive approach, psycholinguistic paradigm, mental activity 

ФОРМИРОВАНИЕ ЯЗЫКА И МЫШЛЕНИЯ У ДЕТЕЙ: ПРОЯВЛЕНИЕ В РАМКАХ 
ЛИНГВОКОГНИТИВНОГО ПОДХОДА 

          АННОТАЦИЯ 
В данной статье рассматриваются вопросы формирования языка и мышления у детей и 

их проявление в рамках лингвокогнитивного подхода. Также приводится анализ взглядов 
представителей данной области. Язык и мышление относятся к числу фундаментальных 
когнитивных детерминант в процессе онтогенеза речи. Язык в формировании сознания 
ребенка выступает не просто как средство коммуникации, но и как когнитивный механизм 
формирования концептуальных структур, осуществления процессов категоризации, а также 
кодирования и передачи информации. Лингвокогнитивный подход раскрывает сущность 
данного интегративного процесса через анализ формирования онтогенеза детской речи в 
диалектической взаимосвязи с процессами мышления. 

Ключевые слова: ребенок, язык, мышление, лингвистика, речь, 
психолингвистический, мышление, лингвокогнитивный подход, психолингвистическая 
парадигма, психическая деятельность 
    

KIRISH. Bolalarda til va tafakkurning shakllanishi borasida Yevropa, rus tilshunosligi va 
psixolingvistikasida bola lingvokognitiv hamda ijtimoiy rivojlanishining nazariy asoslarini tadqiq 
etishda bir nechta yondashuvlar shakllandi. Biz bu yondashuvlarni L.S. Vigotskiy, A.N. Leontyev, J. 
Piajet va A. Vollon kabi yetuk olimlarning nazariy qarashlari bilan bevosita bog‘lashimiz mumkinki, 
ular psixolingvistik paradigmaning shakllanishi, tafakkur va nutqning o‘zaro munosabatini tadqiq 
etish zaruratini asoslab berganligi bilan alohida ahamiyat kasb etadi. Bolalardagi til va tafakkurning 
lingvokognitiv yondashuvi turli davrlarda psixolog va tilshunoslar A.R. Luriya, V.M. Pavlov, D.I. 
Slobin, Yu.N. Karaulov tomonidan  turlicha ilmiy talqin etilganiga qaramay, ularning barchasi 
tafakkur va nutqni insonning ijtimoiy va madaniy faoliyatining ajralmas tarkibiy qismi sifatida tadqiq 
etishga intilganlar.  

L.S. Vigotskiy tomonidan ilgari surilgan psixik faoliyat modeli inson ongining shakllanishini 
individual biologik tuzilmalardan emas, balki ijtimoiy muhit, tashqi omillar va madaniy vositalarning 
o‘zaro ta’sirida yuzaga keladigan tarixiy taraqqiyot mahsuli tarzida tadqiq etadi. A.R. Luriya, 
L.Vigotskiy konsepsiyasining mohiyatini quyidagicha ta’riflagan: “Vigotskiyning asosiy g‘oyasi, 
o‘zining tashqi paradoksalligi bilan ajralib tursa-da, ongli faoliyatning eng murakkab shakllarini 
tushunish uchun inson organizmining anatomik-fiziologik chuqurliklariga emas, shu bilan birga, 
ijtimoiy hayotning tashqi shart-sharoitlariga moslashishi kerak”. A.R. Luriyaning fikrlariga 
qo‘shimcha ravishda, Yu. N. Karaulov “tilni to‘liq anglash uchun uning tashuvchisi bo‘lgan shaxsga, 
ya’ni muayyan til shaxsiga murojaat etmasdan bo‘lmaydi” degan firkni ilgari suradi. Keltirilgan 
lingvokognitiv yondashuv tilni abstrakt tizim sifatida emas, balki faoliyatda namoyon bo‘ladigan 
nutqiy jarayonlar orqali o‘rganish zarurligini taqozo etadi. Shu tariqa, til va tafakkur o‘rtasidagi 
dinamik munosabat inson shaxsining ijtimoiy-madaniy taraqqiyotida asosiy determinant sifatida 
namoyon bo‘ladi. 

ASOSIY QISM. Yevropa tilshunosligida bolalarda til va tafakkurning shakllanishi tadqiqiga 
oid lingvokognitiv yondashuvlar orasida J. Piajening intellektual rivojlanish haqidagi nazariyasi 
alohida ahamiyatli hisoblanadi. Unga ko‘ra, bolaning lingvokognitiv taraqqiyotini tushuntirishda 
sensorimotor intellekt, sxemalar, egosentrik nutq, markazlashtirish kabi ilmiy tushunchalarni 
muomalaga kiritib, avvalgi yondashuvlarda ustuvor bo‘lgan miqdoriy o‘zgarishlarga asoslangan 
tasviriy model rad etiladi. U bolaning tashqi xatti-harakatlari ortida yashiringan lingvokognitiv 
jarayonlarga e’tibor qaratib, tafakkurning ichki mexanizmlarini ochib berishga intiladi. Uning 
tadqiqotlari orqali bolaning intellektual rivojlanishi bosqichlari nafaqat muayyan yoshga xos, balki 
sifat jihatidan farqlanuvchi bosqichlar ekanligi aniqlangan va bir bosqichdan ikkinchisiga o‘tishda 

kognitiv tuzilmalarda ro‘y beradigan sifat o‘zgarishlari izchil ilmiy asoslanganligini ko‘rishimiz 
mumkin. 

Shu o‘rinda, L.S. Vigotskiyning nutq va tafakkurning o‘zaro munosabatini yorituvchi 
kontseptsiyasi bilan birgalikda, A.N. Leontyev tomonidan ilgari surilgan lingvokognitiv yondashuvi 
J. Piajetning intellektual rivojlanish nazariyasi va A. Vallonning emotsional va kognitiv 
integratsiyaga asoslangan nazariyalari bilan bir qatorda insonning oliy aqliy funksiyalari ontogenezini 
hamda til qobiliyatining shakllanishida ijtimoiy omillarning belgilovchi rolini asoslab bergan 
yondashuvlar qatorida e’tirof etiladi. Ushbu nazariyalar birlashgan holda, bolalarning nutq va 
tafakkur taraqqiyotini izohlovchi zamonaviy Yevropa psixolingvistikasining ilmiy poydevorini 
shakllantirishga asos solgan. 

Til va tafakkur insonning nutq ontogenez jarayonidagi fundamental kognitiv determinantlar 
qatoriga kiradi. Til bola ongining shakllanishida oddiy kommunikativ vosita sifatida emas, balki 
tushunchaviy strukturalarni hosil qilish, kategorizatsiya jarayonlarini amalga oshirish hamda 
ma’lumotni kodlash va uzatishning kognitiv mexanizmi sifatida namoyon bo‘ladi. Lingvokognitiv 
yondashuv bolalar nutq ontogenezining shakllanishini tafakkur jarayonlari bilan dialektik aloqada 
tahlil qilish orqali bu integrativ jarayonning mohiyatini ochib beradi. Tadqiqotimizning mazkur 
qismida, bolalarda til va tafakkurning shakllanishi, ularni lingvokognitiv yondashuvda namoyon 
bo‘lishi borasida fikr yuritamiz. 

Bolalarda til va tafakkurning shakllanishi til fenomenini inson tafakkurining tashqi 
ekspressiyasi sifatida talqin etadi. Ushbu yondashuv asosida bolalardagi nutq ontogenezi, avvalo 
ularni atrof-muhitni anglash, tushuncha shakllantirish, bilimlarni tizimlashtirish va tasniflash kabi 
kognitiv jarayonlarini tashqi verbal tizim orqali modellashtiruvchi mexanizm sifatida qaraladi.  

MUHOKAMA/NATIJALAR. Tilshunoslik va kognitiv fanlar kesishgan nuqtasida faoliyat 
yuritgan ingliz va rus tilshunos olimlaridan A.A. Ufimseva, E. V. Clark, G. Lakoff, M. Johnson, T. 
A. van Dijk lingvistika va kognitiv fanlar kesishmasida faol izlanishlar olib borib, yuqorida keltirilgan 
paradigmaning shakllanishi va ilmiy asoslanishiga sezilarli hissa qo‘shganlar. Lingvokognitiv model 
doirasida tilning semantik, leksik va sintaktik darajadagi tuzilmalari inson tafakkurining ichki mental 
konstruksiyalari ya’ni kognitiv sxemalar, freymlar va kontseptual metaforalar bilan tizimli 
uyg‘unlikda o‘rganiladi. Ayni paytda bolalar tilining shakllanishi va tafakkur jarayonlari o‘rtasidagi 
o‘zaro ta’sir dinamikasi ijtimoiy muhit, madaniy an’analar hamda individual ontogenez bilan 
kompleks aloqadorlikda namoyon bo‘ladi. 

Til va tafakkur munosabatining o‘zaro ta’sirini nazariy-metodik masalalari tarixan ko‘p 
tarmoqli ilmiy sohalarning, jumladan, falsafa, pedagogika, huquqshunoslik va sotsiologiya kabi 
fanlarning izlanish obyektiga aylangan. Bu ikki fenomenning integratsiyalashgan holda tahlil 
qilinishi inson ongining shakllanishi, ijtimoiy ong strukturalari va axloqiy-ideologik 
tushunchalarning uzviy bog‘liqligini aniqlashda muhim metodologik asos bo‘lib xizmat qiladi. A.D. 
Palkinning haqli ravishda ta’kidlaganidek, “inson hayoti va olamning ontologik tuzilishida ideal va 
material kategoriyalarning nisbiy o‘rnini aniqlash jarayonida til va tafakkur munosabatini e’tibordan 
chetda qoldirish mutlaqo mumkin emas”. Demak, til va fikr uyg‘unligining nazariy talqini faqat 
lingvistik nuqtai nazardan emas, balki insoniyat tafakkurining umumilmiy asoslarini yoritishda ham 
markaziy o‘rin tutadi. 

Aql va aqliy salohiyat inson nutqi ontogenezida shaxsning intellektual hamda psixik 
rivojlanishini belgilovchi markaziy omillar sirasiga kiradi, desak mubolag‘a bo‘lmaydi. Bola 
rivojlanishining muhim tarkibiy jihatlaridan biri bo‘lgan nutq faoliyatining dastlabki ontogenez 
bosqichida, bir va ikki yosh oralig‘ida ularning nutqi shakllana boshlaydi. Mazkur davr mobaynida 
bolaning ekspressiv-mimik, obyektga yo‘naltirilgan va faoliyat bilan bog‘liq kommunikativ vositalari 
sezilarli darajada rivojlanib, kognitiv va psixomotorik murakkablik darajasiga ko‘tariladi. Bu 
bosqichda markaziy asab tizimi yosh fiziologik holatiga monand darajada funksional yetuklik kasb 
etib, bola nutqida atrof-muhitga oid so‘zlarni faol idrok eta boshlaydi, fazoviy borliqni egallaydi va 
ijtimoiy muloqotga kirishishga intiluvchi subyektga aylanadi. Ushbu o‘zgarishlar jarayonida asosiy 
atrof-muhitidagi shaxslar, ya’ni yaqin ota-onalar, aka-opalari, tasodifiy muloqot subyektlari sifatida 
va majburiy ijtimoiy aloqa manbalari ekstralingvistik vositalar (qo‘shni bolalari, enagalari) hal 



СЎЗ САНЪАТИ ХАЛҚАРО ЖУРНАЛИ | МЕЖДУНАРОДНЫЙ ЖУРНАЛ ИСКУССТВО СЛОВА | INTERNATIONAL JOURNAL OF WORD ART           №4 | 2025                   

201 
 

qiluvchi rol o‘ynaydi. Nutq ontogenezi, mazmunan tafakkur bilan bevosita interaktiv munosabatda 
mavjud bo‘lgan, ijtimoiy belgilangan va belgilar orqali mujassamlashtirilgan tizim bo‘lib, u 
shaxslararo nutqiy muloqotning asosiy shaklini tashkil etadi. Til, o‘z mohiyatiga ko‘ra, inson 
ongining ob’yektiv reallikni umumlashtirish, vositalashtirish asosida idrok etuvchi, uni muhim belgi 
va qonuniyatlar shaklida aks ettiruvchi aqliy faoliyati sifatida talqin qilinadi. 

Bolalarning ijtimoiy-og‘zaki nutqiy muloqoti faoliyatida til va tafakkur o‘zaro dinamik aloqa 
sifatida shakllanadi, bu o‘zaro ta’sir tanlab yuzaga keladigan jarayon emas, balki tilshunoslikda 
tabiiy-ontogenetik zarurat sifatida qaraladi. Nutqiy ontogenez rivojlanishining dastlabki 
bosqichlarida bola nafaqat atrofidagi uni qiziqtirgan barcha narsalarni bilishga qiziqadi, balki faol 
kommunikativ subyektga aylanadi. Uning umumlashtirishga, yangi ijtimoiy aloqalarga kirishishga, 
doira kengaytirishga bo‘lgan intilishi ikki yoshdan boshlab sezilarli darajada faollashadi: bu 
bosqichda bola onasi hamrohligida bog‘liqlikni bosqichma-bosqich yengib, mustaqil subyekt sifatida 
ijtimoiy maydonda faol nutqiy muloqotga intiladi. Biroq bunday ijtimoiy adaptatsiya va ekspressiv 
faollik uchun zaruriy holat, bu og‘zaki nutq ko‘nikmalarining mavjudligidir. Bola o‘z fikr, 
ehtiyojlarini, emotsional holatini, talab va istaklarini atrofdagilarga yetkazish uchun, hatto yetarlicha 
normativ bo‘lmagan yoki boshqalarga doimo tushunarli bo‘lmasa ham shaxsiy ifoda shakllaridan 
foydalanishga intiladi. L.S. Vigotskiy bu holatni nazariy asoslarini yaratgan holda, bola nutqining 
ijtimoiy rivojlanishdagi ajralmas funksional ahamiyatini ta’kidlaydi. Unga ko‘ra, nutq vositasisiz 
amalga oshiriladigan muloqotning eng ibtidoiy shaklidagi signal almashinuvi bo‘lib, mohiyatiga 
ko‘ra to‘laqonli kommunikatsiya sifatida qaralishga loyiq emas. U ekspressiv-harakatli reaksiyalarga 
asoslangan, yuzaki va chegaralangan ma’lumot uzatish vositasidir. L. Vigotskiy buni hayvonot 
dunyosidagi sezish jarayoni bilan solishtirib, “qo‘rqib ketgan gander” misoli orqali nutqsiz muloqot 
faqat holatni uzatish, ammo uni mazmunli ravishda tushuntirish imkonidan mahrum ekanligini 
nazariy asosda ko‘rsatadi.   

Xulosa. Bolalarda til va tafakkurning shakllanishi, inson shaxsining kognitiv va 
kommunikativ rivojlanishida ulaning o‘zaro ta’sirini rivojlanishi bosqichma-bosqich, murakkab nutq 
ontogenez jarayonida yuzaga keladi. Bola tug‘ilganining sakkizinchi oyidan o‘ninchi oyigacha 
bo‘lgan davrda uning intellektual faoliyati asosan sensorimotor xarakter kasb etadi, ya’ni bu 
bosqichda bola reallikni asosan tafakkur va harakat vositasida o‘zlashtiradi. Shunga qaramay, aynan 
shu davrda bola muloqotga kirishayotgan kattalarning nutqiy aktlari, ya’ni tilning lingvistik va 
mantiqiy mohiyatini sezgi-idrok asosida anglay boshlaydi. Ushbu dastlabki tilni o‘zlashtirish jarayoni 
vizual va eshituv obrazlari, hissiy-rezonansli taqlidlar (masalan, quvonch, kulgi, qayg‘u holatlariga 
reaktiv javoblar), onomatopeya va o‘ziga xos ovozli takrorlar orqali namoyon bo‘ladi. Shu bilan 
birga, bu bosqichda bolalarning nutqini o‘stirishda imo-ishoralar, harakatli taqlidlar va ramziy 
o‘yinlar orqali ham muloqotning asosi shakllana boshlaydi. Sakkizinchi oydan boshlab ikki-uch 
yoshgacha bo‘lgan nutq ontogenez davrida bola bilan muloqot qilayotgan kattalar nutqiy 
rivojlanishning o‘tish davri xususiyatlarini inobatga olgan holda, o‘z kommunikativ yondashuvlarini 
asta-sekinlik bilan murakkablashtirishlari lozim. Bu o‘zgarish bolaga nisbatan qo‘llanilayotgan 
nutqiy ontogenezning sifat jihatdan yangi bosqichga o‘tishini talab qiladi. Sodda va emotsional-
fonetik jihatdan kuchli ifodalangan ifodalar bosqichma-bosqich normativ og‘zaki nutqqa, bolani 
ijtimoiy til muhitiga moslashtiruvchi adabiy va madaniy iboralarga almashinishi kerak. Bu jarayonda 
nutq kontentining bolalar psixikasiga mosligi, metaforik strukturalar va qisqargan jumlalar orqali 
fikrni ifodalash imkoniyati kengayadi. Ayniqsa ikki yoshga kelib bola bir so‘zli iboralar bilan 
murakkab semantik tuzilmalarni ifodalash qobiliyatini namoyon qila boshlaydi, bu esa til va tafakkur 
integratsiyasining muhim bosqichi hisoblanadi. 

